ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ Ո Ւ Մ 
«      » _____________ 2017 թվականի           N       -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆՎԱՐԻ 25-Ի N 224-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Ղեկավարվելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասի պահանջով՝ Հայաստանի Հանրապետության կառավարությունը  ո ր ո շ ո ւ մ  է. 
1.  Հայաստանի Հանրապետության կառավարության 2005 թվականի հունվարի 25-ի «Պետական ոչ առևտրային կազմակերպությունների և հարյուր տոկոս՝ պետությանը սեփականության իրավունքով պատկանող բաժնեմաս ունեցող փակ բաժնետիրական ընկերությունների գործադիր մարմինների ընտրության (նշանակման) ընդհանուր կարգը և նրանց հետ կնքվող աշխատանքային պայմանագրերի օրինակելի ձևերը հաստատելու մասին» N 224-Ն որոշման N 1 հավելվածով հաստատված կարգի 3-րդ կետը լրացնել հետևյալ բովանդակությամբ նոր պարբերությամբ՝
«Մշակույթի ոլորտում լիազորված պետական մարմնի ղեկավարը առանց մրցութային կարգի պետական կազմակերպության գործադիր մարմնի պաշտոնում կարող է նշանակել այն անձին, ով հանդիսացել է միջազգային ճանաչում ունեցող մրցույթի հիմնադիր և/կամ համաշխարհային ճանաչում ունեցող փառատոնի կազմակերպիչ և մշակութային ծրագրերով հանդես է եկել աշխարհի նշանավոր դահլիճներում և ունի հեղինակավոր ստեղծագործական խմբերի գեղարվեստական ղեկավարի և/կամ գլխավոր դիրիժորի առնվազն 10 տարվա աշխատանքային ստաժ:»: 
2.  Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
Հ Ի Մ Ն Ա Վ Ո Ր Ո Ւ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆՎԱՐԻ 25-Ի N 224-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ ՎԵՐԱԲԵՐՅԱԼ
1. Իրավական ակտի անհրաժեշտությունը 
«Հայաստանի Հանրապետության կառավարության 2005 թվականի հունվարի 25-ի N 224-Ն որոշման մեջ լրացում կատարելու մասին» Հայաստանի Հանրապետության կառավարության որոշման (այսուհետ՝ որոշում) ընդունումը պայմանավորված է մշակույթի ոլորտի պետական ոչ առևտրային կազմակերպությունների ղեկավարի պաշտոնում արվեստի բնագավառում միջազգայնորեն ճանաչված, աշխարհի հեղինակավոր մշակութային հարթակներում ելույթներով հանդես եկած, գեղարվեստական և ստեղծագործական գործընթացների կազմակերպման և իրականացման մեծ փորձառություն ունեցող անձանց նշանակելու հնարավորության ստեղծման անհրաժեշտությամբ: Սույն փոփոխությունը կնպաստի ոլորտի կառավարման գործընթացներում արվեստի և մշակույթի բնագավառի հեղինակավոր գործիչների ներկայացվածության մեծացմանը, արհեստավարժ կադրերի ներգրավվմանը, ոլորտի կառավարման կատարելագործմանը, մշակույթի և արվեստի կառավարման ոլորտում միջազգային առաջավոր փորձի ներդրմանն ու տեղայնացմանը:

2. Ընթացիկ իրավիճակը և խնդիրները

ՀՀ կառավարության 2005 թվականի հունվարի 25-ի N 224-Ն որոշմամբ կարգավորվում են պետական ոչ առևտրային կազմակերպությունների գործադիր մարմինների ընտրության (նշանակման) պարտադիր և լրացուցիչ պայմանները, ինչպես նաև նրանց ներկայացվող ընդհանուր որակական և մասնագիտական պահանջները: Հաշվի առնելով մշակույթի ոլորտի բազմազանությունը և ինքնատիպությունը՝ նպատակահարմար է նաև լիազոր պետական մարմնին վերապահել իրավասություն գործադիր մարմնի պաշտոնում նշանակել մասնագիտական գիտելիքներով և փորձառությամբ օժտված անձանց
:
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ մշակույթի նախարարության աշխատակազմի կողմից:

4.  Իրավական ակտի կիրառման դեպքում ակնկալվող արդյունքը
Որոշման ընդունման արդյունքում հնարավորություն կընձեռվի պետական գործադիր մարմնի ղեկավարի պաշտոնում նշանակել մշակույթի ոլորտում նշանակալի վաստակ և ավանդ ունեցող, արվեստի և մշակույթի բնագավառում միջազգայնորեն ճանաչված, գեղարվեստական և ստեղծագործական գործընթացների կազմակերպման և իրականացման մեծ փորձառություն ունեցող անձանց, ովքեր մեծապես կնպաստեն մշակույթի զարգացմանը, պահմանմանն ու հանրահռչակմանը:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆՎԱՐԻ 25-Ի N 224-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2005 թվականի հունվարի 25-ի N 224-Ն որոշման մեջ լրացում կատարելու մասին» Հայաստանի Հանրապետության կառավարության որոշման ըն​դունման կապակցությամբ այլ  իրավական ակտերի ընդունման անհրաժեշտությունը բացակայում է:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆՎԱՐԻ 25-Ի N 224-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 
«Հայաստանի Հանրապետության կառավարության 2005 թվականի հունվարի  25-ի N 224-Ն որոշման մեջ լրացում կատարելու մասին» Հայաստանի Հանրապետության կառավարության որոշման ընդու​նման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում  չի նախատեսվում: 
ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆՎԱՐԻ 25-Ի N 224-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
 ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
	հ/հ
	Առաջարկության հեղինակը, գրության ամսաթիվը, գրության համարը

	Առաջարկության բովանդակությունը
	Եզրակացու-

թյուն
	Կատարված փոփոխությունը

	1.
	ՀՀ ֆինանսերի նախարարության 
07.17.2017 թ.

N 01/3-4/12939-17
գրություն
	Նախագծով առաջարկվում է նախատեսել հնարավորություն մշակույթի ոլորտում պետական ոչ առևտրային կազմակերպությունների գործադիր մարմնի ղեկավարների պաշտոնում առանց մրցութային կարգի նշանակել ոլորտում նշանակալի վաստակ և ավանդ ունեցող այն անձանց, ովքեր հանդիսացել են միջազգային մրցույթների և համաշխարհային փառատոնների հիմնադիրներ, կազմակերպիչներ, ինչպես նաև ունեն հեղինակավոր ստեղծագործական խմբերի գեղարվեստական ղեկավարի ու գլխավոր դիրիժորի առնվազն 10 տարվա աշխատանքային ստաժ: Այս կապակցությամբ, հայտնում ենք, որ թեև առաջարկվող փոփոխության նպատակները հասկանալի են, այնուամենայնիվ, կարծում ենք, որ ամենայն հավանականությամբ առաջադրվող պահանջներին կհամապատասխանի անձանց շատ նեղ շրջանակ, ինչի արդյունքում փոփոխության նպատակահարմարության առումով, կարող է առաջանալ լրացուցիչ հիմնավորումների կարիք: Միաժամանակ, նախագծին կից հիմնավորման մեջ բերված փաստարկները համարում ենք ոչ բավարար, որպեսզի մշակույթի ոլորտում լիազորված պետական մարմնի ղեկավարը առանց մրցութային կարգի պետական կազմակերպության գործադիր մարմնի պաշտոնում նշանակումներ կարողանա կատարել: Բացի այդ, որոշման նախագծի ընդունումը կհանդիսանա նախադեպ այլ պետական կառավարման մարմինների համար, և հետագայում նրանց էլ հնարավորություն կընձեռի հանդես գալ նույն առաջարկությամբ, որն էլ ըստ էության կվտանգի պետության կողմից միատեսակ քաղաքականության վարումը:


	Ընդունվել է ի գիտություն:
	Նախագծի ընդունման կարևորությունը պայմանավորված է մշակույթի կառավարման ոլորտում   արվեստի և մշակույթի ակնառու, միջազգայնորեն ճանաչված գործիչների ներգրավմամբ,  ովքեր կնպաստեն ոլորտի կառավարման կատարելագործմանը, զարգացմանը, ինչպես նաև միջազգային առաջավոր փորձի ներդրմանն ու տեղայնացմանը: Բացի այդ, մշակույթը, որպես հանրային կյանքի   յուրահատուկ դրսևորում, հասարակության նյութական և հոգևոր ոլորտներում  գործողությունների և մտածողության եղանակների ամբողջություն և դրանց արժեքավոր արտահայտություն,  իսկ մշակութային գործունեությունը՝ մշակութային արժեքների և առարկաների (օբյեկտների) պահպանում, ստեղծում, տարածում և մեկնաբանում, մշակութային բարիքների մատուցում և իրացում, բազմաբովանդակ և ինքնատիպ է իր բնույթով,  և նշված որոշման ընդունմամբ  մշակույթի կառավարման ոլորտում  արվեստի և մշակույթի բնագավառի հեղինակավոր գործիչների ներկայացվածության մեծացումը, արհեստավարժ կադրերի  ներգրավումը կնպաստի մշակույթի ոլորտի բարելավմանը:

	2.
	ՀՀ արդարադատության նախարարության
18.07.2017 թվականի

N 01/14/12488-17

 գրություն

	«Հայաստանի Հանրապետության կառավարության 2005 թվականի հունվարի 25-ի N 224-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագիծը համապատասխանում է  Հայաստանի Հանրապետության  օրենսդրության պահանջներին: 
Միաժամանակ, նկատի ունենալով, որ հետագայում նման կարգավորում նախատեսելու առաջարկությամբ կարող են հանդես գալ նաև կրթության ու գիտության և այլ բնագավառների լիազոր մարմինները, ապա  տվյալ հարցում  միասնական մոտեցում ձևավորելու նպատակով, առաջարկում ենք քննարկել  նախագծի կարգավորումը այլ բնագավառների վրա տարածելու նպատակահարմարության հարցը: Այդ դեպքում անհրաժեշտ կլինի մշակել միասնական չափանիշներ:


	Ընդունվել է ի գիտություն:
	Այլ բնագավառների համար նախատեսվող  միասնական չափանիշների նպատակա-հարմարության հարցը կարող է քննարկվել անհրաժեշտու-թյուն առաջանալու դեպքում:

